
Në diskursin publik në Kosovë, debati për energjinë shpesh zhvillohet sikur sistemi
energjetik të ishte ende ai i dikurshmi: një sistem i centralizuar, plotësisht shtetëror, ku
shteti prodhon energji, e shpërndan drejtpërdrejt te qytetarët dhe përcakton çmimet
përmes subvencioneve. Ky perceptim jo vetëm që nuk pasqyron realitetin aktual, por edhe
refuzon të njohë ndryshimet e thella strukturore, ligjore dhe ekonomike që sektori
energjetik ka kaluar gjatë dy dekadave të fundit — dhe ato që janë ende përpara nesh.
Qëllimi i kësaj Qarkoreje është të shpjegojë në mënyrë të qartë dhe të strukturuar se si ka
evoluar sistemi energjetik i Kosovës, pse ky tranzicion ka ndodhur, dhe ku po shkon sektori
në një kontekst evropian të tregut të lirë, dekarbonizimit dhe fuqizimit të qytetarëve si
aktorë aktivë të sistemit energjetik.

Çka ishte – Sistemi vertikalisht i
integruar

Që nga vënia në funksion e termocentralit Kosova A në vitin 1962 dhe
më pas Kosova B, sistemi energjetik i Kosovës funksionoi për dekada
si një model vertikalisht i integruar, i udhëhequr nga Korporata
Energjetike e Kosovës (KEK). KEK kontrollonte prodhimin,
transmetimin, shpërndarjen dhe furnizimin me energji elektrike,
ndërsa çmimet caktoheshin administrativisht dhe shpesh
mbështeteshin nga subvencione publike.

Në këtë model:

Pas luftës sektori energjetik u përball me dëmtime serioze
infrastrukturore, humbje të mëdha teknike dhe komerciale, si dhe
mungesë investimesh. Në këtë fazë, prioriteti kryesor ishte stabilizimi
i furnizimit dhe rikthimi i funksionimit bazë të sistemit, jo reforma
strukturore apo liberalizimi i tregut.

energjia shihej si shërbim publik i garantuar nga
shteti;

konsumatori kishte rol pasiv;

siguria energjetike trajtohej kryesisht si çështje e
kontrollit shtetëror dhe jo e funksionimit të tregut.

Tranzicioni ligjor dhe
institucional – baza

evropiane

Një pikë kthese ndodhi me
Traktatin e Komunitetit të
Energjisë, i nënshkruar në vitin
2005 dhe i hyrë në fuqi në vitin
2006. Përmes këtij traktati, Kosova
u angazhua të harmonizojë
legjislacionin e saj energjetik me
acquis communautaire të Bashkimit
Evropian.

Ky kuadër ligjor kërkoi:
hapjen graduale të tregut të
energjisë;
forcimin e rolit të rregullatorit;
ndarjen e funksioneve të
prodhimit, transmetimit,
shpërndarjes dhe furnizimit;
krijimin e kushteve për
konkurrencë dhe pjesëmarrje të
aktorëve të rinj.

Një pikë kthese për
reformimin e sektorit
energjetik në Kosovë.



Është e rëndësishme të theksohet se shthurja (unbundling) e sektorit energjetik nuk ndodhi
menjëherë pas luftës, por ishte një proces gradual, i diktuar nga obligimet ndaj Komunitetit të
Energjisë dhe legjislacioni i BE-së. Procesi u zhvillua në disa faza kyçe:

SHTHURJA (UNBUNDLING) E SEKTORIT ENERGJETIK – 
KUR DHE SI NDODHI

u nda funksioni i transmetimit
nga KEK dhe u themelua

Operatori i Sistemit të
Transmetimit dhe Tregut

(KOSTT) si kompani publike e
pavarur;

2006

2009–2010 – u realizua ndarja
ligjore dhe funksionale e

shpërndarjes dhe furnizimit
nga KEK;

2009 - 2010

2012 – përfundoi privatizimi i
shpërndarjes dhe furnizimit,
duke kaluar këto funksione te
operatori privat
(KEDS/KESCO).

2010

Këta hapa përbëjnë zbatimin e drejtpërdrejtë të direktivave të BE-së për tregun e brendshëm të
energjisë elektrike dhe shënojnë kalimin përfundimtar nga monopoli shtetëror drejt një sistemi të bazuar
në treg.



Çka është sot – Sistemi energjetik i tregut

Çmimet

Prodhimi i energjisë:

kryesisht nga KEK, me pjesëmarrje në
rritje të investimeve private;

Shpërndarja

e menaxhuar nga operator
privat;

të ndikuara nga kushtet e tregut,
kostoja reale e prodhimit dhe
importet, me rregullim nga Zyra
e Rregullatorit për Energji.

Transmisioni

i menaxhuar nga KOSTT si
operator i pavarur;

Furnizimi

përmes marrëdhënieve
kontraktuale dhe furnizuesve të
licencuar;

Roli i shtetit sot nuk është të prodhojë energji, por të rregullojë tregun, të mbrojë konsumatorët
dhe të orientojë politikat publike drejt interesit afatgjatë dhe sigurisë së furnizimit.



prodhues i energjisë
(prosumer) përmes

burimeve të
ripërtëritshme;

 01

Një nga ndryshimet më thelbësore të këtij tranzicioni është roli i
konsumatorit. Në sistemin aktual dhe atë të ardhshëm, konsumatori nuk
është më vetëm përfitues pasiv i energjisë, por mund të jetë:

anëtar i komuniteteve
energjetike;

 02

pjesëmarrës në treg,
përmes fleksibilitetit,
ruajtjes së energjisë

dhe menaxhimit
inteligjent

të konsumit.

 03

Konsumatori i ri – nga përdorues pasiv
në aktor aktiv

Edhe pse jo të gjitha këto mekanizma janë
ende plotësisht funksionalë në praktikë, ato

janë të lejuara ligjërisht dhe përbëjnë
drejtimin e qartë të zhvillimit të sektorit

energjetik në Evropë dhe në Kosovë.



Prodhimi

Transmisioni

Shpërndarja

Furnizimi

Konsumatori

Monopol shtetëror
(KEK)

Brenda KEK

Brenda KEK

Shtetëror

Pasiv

KEK + privatë

KOSTT i pavarur

Operator privat

Furnizues i
licencuar

Konsumator
tregu

Treg konkurrues me prodhim
 gjithandej Kosovës

Integrim i plotë rajonal

Rrjet inteligjent

Zgjedhje e lirë për
konsumatorin

Prosumer & komunitet
energjetik

Funksioni Si ishte Si është Si do të jetë

Si ishte – Si është – Si do të jetë



investime të mëdha në efiçiencë
të energjisë;
politika aktive për përfshirjen e
komuniteteve dhe mbrojtjen e
konsumatorëve vulnerabël,
veçanërisht atyre që s’mund të
përfshihen si duhet në tranzicion;
përdorimin e teknologjive
digjitale, inteligjencës artificiale,
menaxhimit të avancuar të të
dhënave dhe, në perspektivë,
edhe kompjuterikës kuantike për
optimizimin e rrjeteve
energjetike dhe planifikimin
afatgjatë.
Konkurrencë reale dhe çmime të
lira të energjisë

Energjia po shndërrohet nga sektor
tradicional industrial në sektor
inovacioni, teknologjie dhe
pjesëmarrjeje qytetare.

PËRFUNDIM

SI DO TË BËHET – DREJT NJË
SISTEMI INTELIGJENT DHE
GJITHËPËRFSHIRËS

Tranzicioni energjetik i Kosovës do të përshpejtohet ndjeshëm në vitet
në vijim. Liberalizimi i plotë i tregut, integrimi rajonal dhe evropian, si
dhe presioni për dekarbonizim do të kërkojnë:

E ardhmja energjetike e
Kosovës nuk mund të
ndërtohet duke u kapur pas
modeleve të së kaluarës.
Sistemi energjetik po kalon
drejt një transformimi më të
shpejtë, më kompleks dhe më
gjithëpërfshirës sesa kurrë më
parë. Roli i shtetit po ndryshon,
roli i konsumatorit po
zgjerohet dhe teknologjia po
riformëson vetë konceptin e
energjisë. 
Nuk mund ta ndërtojmë të
ardhmen duke u kapur pas së
kaluarës. Vetëm përmes
inovacionit, përfshirjes sociale
dhe politikave të mençura
publike, tranzicioni energjetik
mund të jetë i drejtë, i
përballueshëm dhe i
qëndrueshëm për të gjithë.

